
АННОТАЦИЯ

Менің ғылыми жобамның тақырыбы – «Экологиялық таза бояу – болашақтың таңдауы». 
Бұл жобада мен адамдар мен табиғатқа зиянсыз, қауіпсіз бояулардың түрлері мен артықшылықтарын зерттедім. Жоба барысында мен экологиялық таза бояуларды жасау жолдарын қарастырдым, олардың құрамындағы химиялық заттардың әсерін салыстырдым және экологиялық тұрғыдан қауіпсіз материалдарды анықтадым. Жобаның мақсаты – экологиялық таза бояулардың табиғатқа және адам денсаулығына пайдасын көрсету, балаларға қауіпсіз шығармашылық құралдарды қолдануға үйрету. Жобаны зерттеу барысында мен тәжірибелер жасап, түрлі бояуларды салыстырдым. Нәтижесінде экологиялық таза бояулардың дәстүрлі бояуларға қарағанда қауіпсіз әрі табиғатқа зиянсыз екенін дәлелдедім. Бұл жоба мен үшін қызықты болды, өйткені мен өз шығармашылығымды қоршаған ортаны қорғау арқылы жүзеге асыра аламын. Болашақта мен адамдардың да экологиялық таза заттарды таңдауы керек деп ойлаймын. Адам денсаулығына зиян келтірмейтін, қоршаған ортаны ластамайтын табиғи, суға еритін бояуларды зерттеп, оларды тұрмыста қолданудың тиімді жолдарын ұсындым.  
Жоба барысында табиғи өсімдіктерден (қызылша, куркума, шпинат, кофе т.б.) алынған пигменттермен бояу дайындадым. Байланыстырғыш ретінде крахмал және ұн желімі қолданылды. Алынған бояу экологиялық қауіпсіз, аллергия тудырмайды және балалар шығармашылығына, қабырға беттеріне қолдануға жарамды екені тәжірибе арқылы дәлелдедім.  
Зерттеу нәтижесінде табиғи бояулардың тиімділігі мен болашағы зор екені анықталды. Бұл жоба табиғатты қорғауға, қалдықтарды азайтуға және экологиялық сауаттылықты арттыруға бағытталған.




АННОТАЦИЯ
Тема моего научного проекта — «Экологически чистая краска — выбор будущего».  
В этом проекте я изучил виды красок, которые не вредят людям и природе, а также их недостатки. В ходе проекта я рассмотрел способы изготовления экологически чистых красок, сравнил влияние химических веществ, входящих в их состав.  Цель проекта — определить влияние безопасных для здоровья и окружающей среды красок, показать их пользу и научить детей использовать безопасные материалы для творчества. В ходе исследования я провёл эксперименты и сравнил различные краски. В результате доказал, что экологически чистые краски безопасны для здоровья и природы. Проект оказался интересным, так как я совместил своё творчество с защитой окружающей среды. Я считаю, что людям нужно выбирать экологически чистые материалы. Я предложил использовать в быту водорастворимые краски, не загрязняющие природу и не вредящие здоровью.  
Во время проекта я получил пигменты из натуральных растений (свёкла, куркума, шпинат, кофе и т.д.), в качестве связующего использовал крахмал и мучной клей. Полученная краска экологически безопасна, не вызывает аллергии, подходит для детского творчества и окрашивания стен — это доказано экспериментом.
В результате исследования было установлено, что природные краски
эффективны и имеют большое будущее.  
Этот проект направлен на защиту природы, сокращение отходов и повышение экологической грамотности.





Кіріспе
Менің ғылыми жобамның тақырыбы – «Экологиялық таза бояу – болашақтың таңдауы». Бұл тақырып мені қызықтырды, өйткені біз күнделікті өмірде түрлі бояуларды қолданамыз, бірақ олардың кейде табиғатқа және адам денсаулығына зиян екенін білмейміз. Мен осы жобада экологиялық таза бояулардың қандай екенін, оларды қалай жасауға болатынын және адамдар мен қоршаған ортаға пайдасын зерттедім. Бұл жұмыс мені шығармашылыққа қызықтырумен қатар, қоршаған ортаны қорғау туралы ойлануға да үйретті.
Өзектілігі: Қазіргі кезде адамдар түрлі бояуларды күнделікті өмірде жиі қолданады. Соның ішінде (VOC) – химиялық бояулар, түсқағазбен желімдер демікпе ауруына шалдыққан адамдар үшін қауіпті. Кейбір бояулар химиялық заттарға бай болып, адам денсаулығына және табиғатқа зиян келтіруі мүмкін.  Сол себепті арнайы осы экологиялық таза, қауіпсіз бояуларды зерттеп ойлап тапқым келді. Бұл тақырып болашақ үшін өзекті, себебі біз табиғатты қорғауды және денсаулықты сақтауымыз қажет. 
Жобаның мақсаты: Экологиялық таза бояулардың табиғатқа және адамға пайдасын көрсету, балаларға қауіпсіз шығармашылық құралдарды қолдануға үйрету
Жобаның міндеттері:
1. Экологиялық таза бояулардың қандай түрлері бар екенін зерттеу
2. Қауіпсіз бояуларды жасау жолдарын қарастыру
3. Әртүрлі бояуларды салыстыру арқылы олардың зияндылығын анықтау
4. Экологиялық таза бояулардың артықшылықтарын көрсету
Гипотеза: Егер біз экологиялық таза бояуларды қолдансақ, онда олар адам денсаулығына зиянсыз және табиғатқа қауіп төндірмейді деп ойлаймын.
Жаңалығы: Менің жобамның жаңалығы – экологиялық таза бояуларды зерттеу барысында мен өз тәжірибемді қолдандым. Мен әртүрлі бояулардың табиғатқа және адам денсаулығына әсерін салыстырып көрдім. Сондай-ақ, экологиялық таза бояуларды жасау жолдарын қарастырып, олардың қауіпсіз екенін көрсете алдым. 
ІІ.Негізгі бөлім
2.1 Экологиялық таза бояулардың түрлері
Экологиялық таза бояулар – адам денсаулығына және қоршаған ортаға зиян келтірмейтін, химиялық қоспасыз жасалған бояулар. Олар мектепте, үйде және шығармашылық сабақтарда қауіпсіз қолдануға болады.
Экологиялық таза бояулардың түрлері:
1. Су негізіндегі бояулар (Water-based paints):
· Су негізінде дайындалады, химиялық еріткіштері жоқ.
· Иісі жоқ, теріге зиянсыз, балаларға ең қауіпсіз.
· Сурет салу, әрлеу және қолөнер сабақтарында кеңінен қолданылады.
2. Табиғи бояулар (Natural paints):
· Өсімдіктерден, жемістерден, көкөністерден (сәбіз, шпинат, қызылша) немесе гүлдерден дайындалады.
· Табиғи бояулардың экологиялық қауіпсіздігі өте жоғары, балаларға арналған шығармашылық жұмыстар үшін ең қауіпсіз болып табылады.
· Түс алу үшін әртүрлі табиғи ингредиенттерді қосуға болады.
3. Құрғақ ұнтақ бояулар (Powdered eco-paints):
· Табиғи минералдар мен қоспалардан жасалады.
· Су, сүт немесе табиғи май қосып, жұмысқа дайындауға болады.
· Бұл бояулар ұзақ сақталады және қоршаған ортаға зиянсыз.
4. Қайта өңделген бояулар (Recycled paints):
· Бұрын қолданылған бояуларды тазалап, қайта өңдеу арқылы дайындалады.
· Табиғатты қорғауға үлес қосады, қалдықтарды азайтады.
· Экологиялық және экономикалық жағынан тиімді.
5. Органикалық бояулар (Organic paints):
· Органикалық материалдардан (жеміс, көкөніс, табиғи сүт өнімдері) дайындалады.
· Тері мен тыныс алу жолдарына зиянсыз.
· Шығармашылық жобаларда және мектеп тәжірибелерінде қолдануға ыңғайлы.
Менің зерттеуім көрсеткендей, экологиялық таза бояулар балалар үшін қауіпсіз ғана емес, балалар әр түрлі материалдармен жұмыс істеу арқылы қиялын дамытады. Олар табиғатты қорғауға көмектеседі және адам денсаулығына зиян келтірмейді. Бұл зерттеу балаларға тек бояуларды пайдалану жолын үйретіп қана қоймай, сонымен қатар еңбек сабағында қарапайым заттардан  бояу түрін жасауды үйренеді. Болашақта мен адамдардың шығармашылық жұмыстарда тек экологиялық таза бояуларды қолданғанын қалаймын.
2.2 Химиялық бояулардың адам ағзасына тигізер әсері
Химиялық бояулар – бұл өндірісте қолданылатын химиялық қоспалары бар бояулар. Олар түрлі өндірістік процестерде және өнеркәсіптік мақсатта кеңінен қолданылады, бірақ адам денсаулығына зиян келтіреді.
1. Теріге әсері: Химиялық бояулар теріні тітіркендіріп, қышу, қызару немесе теріде бөртпелердің пайда болуына себеп болады. Балалармен жұмыс жасағанда бұл әсіресе қауіпті, себебі олардың терісі нәзік және сезімтал.
2. Тыныс алу жолдарына әсері: Тұрмыста қолданып жүрген химиялық дәстүрлі бояулардың иісі немесе буы тыныс алу жолдарын тітіркендіріп, жөтел, түшкіру немесе аллергиялық реакция тудырады. 
3. Көзге әсері: Бояу тамшылары немесе буы көзді қызартып, тітіркендіреді. Балалар ойнап жүргенде немесе сурет салу кезінде бұл өте қауіпті.
4. Жалпы денсаулыққа әсері: Ұзақ уақыт химиялық бояулармен жұмыс істеу бас ауруы, шаршау немесе аллергиялық белгілер тудырады. Сонымен қатар кейбір химиялық бояулар ағзаға енгенде бауыр мен бүйрекке де теріс әсер етеді, бас айналып құлау және жүрек айну, құсу, улану қаупі өте жоғары болады.
5. Табиғатқа әсері: Химиялық бояулардың қалдықтары қоршаған ортаға түсіп, топырақ пен суды ластауы мүмкін. Бұл адамдардың денсаулығына қосымша қауіп төндіреді.
 «Хмиялық бояулардың түрлері және олардың зияны»  кесте №1
	№
	Химиялық бояу түрі
	Қолданылуы
	Адам ағзасына әсері
	Қоршаған ортаға әсері
	Ескертпе

	1
	Синтетикалық акрил бояулары
	Сурет салу, өнеркәсіп
	Теріні тітіркендіру, көзді қызарту
	Суды және топырақты ластауы мүмкін
	Балалар үшін ұзақ қолдануға қауіпті

	2
	Алкидтік бояулар
	Үй интерьері, метал беттер
	Терінің сезімталдығына әсер етуі мүмкін
	Топыраққа және суға химиялық заттар түсіру
	Иісі күшті, тыныс алуға қиындық тудыруы мүмкін

	3
	Масляная (майлы) бояулар
	Классикалық өнер
	Теріні құрғатып, аллергия тудыруы мүмкін
	Қалдықтары табиғатқа зиян келтіреді
	Жақсы желдету қажет

	4
	Лак және эмаль бояулары
	Металл, ағаш беттер
	Тыныс жолдарын тітіркендіру, бас ауру
	Қоршаған ортаны ластау мүмкін
	Балаларға қолдануға жарамайды

	5
	Синтетикалық акварель
	Сурет салу
	Теріні тітіркендіру, аллергия
	Төменгі деңгейде, бірақ кейде сумен ластау мүмкін
	Балаларға қолданғанда бақылау қажет



2.3 Химиялық және экологиялық бояуларды салыстыру
Менің жобамда экологиялық таза бояулардың артықшылықтарын көрсету маңызды. Осы бөлімде мен химиялық бояулар мен экологиялық таза бояулардың ерекшеліктерін салыстырып, олардың айырмашылықтарын зерттедім. Бұл салыстыру балаларға шығармашылық жұмыстарда қауіпсіз материалдарды таңдауды түсінуге көмектеседі.
Салыстыру кестесі №2: 
	Сипаттары
	Химиялық бояулар
	Экологиялық таза бояулар

	Құрамы
	Химиялық еріткіштер мен синтетикалық қоспалар бар
	Табиғи материалдар немесе су негізі, химиялық қоспасыз

	Денсаулыққа әсері
	Тері мен тыныс алу жолдарына зиян келтіруі мүмкін
	Қауіпсіз, тері мен тыныс жолдарына зиянсыз

	Табиғатқа әсері
	Ластауы мүмкін, қалдықтары қоршаған ортаға зиян
	Табиғатқа зиянсыз, қайта өңдеуге болады

	Иіс
	Кейде күшті, жағымсыз иіс
	Иіссіз немесе өте жеңіл табиғи иіс

	Қолданылу аясы
	Өнеркәсіпте, өндірісте көп қолданылады, балаларға қауіп төндіруі мүмкін
	Балаларға арналған шығармашылыққа, мектеп сабақтарына қауіпсіз

	Бағасы
	Арзан немесе орташа
	Кейде дәстүрлі бояулардан қымбат, бірақ табиғатты қорғауға тиімді


Салыстыру нәтижесінде менің зерттеуім көрсеткендей, экологиялық таза бояулар химиялық бояуларға қарағанда қауіпсіз, табиғатқа зиянсыз және балалар үшін шығармашылыққа ең қолайлы. Химиялық бояулар кейде арзан және қолжетімді болса да, олардың химиялық құрамдары адам денсаулығына және қоршаған ортаға зиян тигізуі мүмкін. Сондықтан болашақта шығармашылық және мектептегі жұмыстарда тек экологиялық таза бояуларды қолдану тиімді.
ІІІ.Зерттеу бөлімі
[bookmark: _Hlk214553014]3.1 Экологиялық таза су негізінде бояуды жасау тәжірибесі
Мақсаты: Менің тәжірибемнің мақсаты – экологиялық таза бояуларды өз қолыммен жасап көру, олардың қауіпсіздігін және табиғатқа зиянсыз екенін көрсету. Сонымен қатар, тәжірибе арқылы балаларға шығармашылық жұмыстарда қауіпсіз материалдарды қолдануды үйрету.
[bookmark: _Hlk214297457]Қажетті құрал-жабдықтар:
· Табиғи ингредиенттер:  Шие сығындысы мен куркума ұнтағы, какао, қызылша сығындысы
· 1 кесе ұн, 1ас қасық тұз, 1ас қасық өсімдік майы
· Крахмал
· Су  (қоспа ретінде)
· Пластик ыдыс немесе шыны ыдыс
· Қасық, араластырғыш
· Бояу салатын қағаз немесе картон
[bookmark: _Hlk214298587]Тәжірибенің жүргізілу барысы:
1. Таңдалған табиғи ингредиенттерді тазалап, шағын бөліктерге кесемін.
2. Ингредиенттерді қасықпен еземін.
3. Бояуға  аздап суды қосамын
4. Дайын бояуды қағазға немесе картонға қолданып, сурет саламын.
5. Мен әр ыдыстағы бояудың түсін бақылап, әр өзгерісті дәптеріме жаздым.
6. Қызылша сығындысын және крахмалды араластырып ұнтақ бояу шығардым.
[bookmark: _Hlk214298800]Нәтижесі: Тәжірибе көрсеткендей, табиғи ингредиенттерден жасалған бояулар:
· Балалар үшін қауіпсіз және теріге зиянсыз.
· Саусақпен ойнауғада беруге болады.
· Түрлі түстер алуға мүмкіндік береді, сондықтан шығармашылыққа қолайлы.
· Химиялық бояуларға қарағанда иісі жеңіл немесе мүлдем жоқ.
[bookmark: _Hlk214299084]Қорытынды: Менің тәжірибем көрсеткендей, экологиялық таза бояуларды жасау өте оңай және қауіпсіз. 
3.2 Үй қабырғасын бояу және балаларға арналған қауіпсіз, суға еритін бояуды жасау тәжірибесі.
Мақсаты:  Қабырғаны бояған кезде адам денсаулығына зиян келтірмеу, және балалар қабырғаға сурет салып шығармашылығын дамыту. 
Табиғи бояуды қолдануда иіссіз, теріні тітіркендірмеу.
Бөлме ішін тез кептіру. Зиянсыз, қауіпсіз, 100% табиғи құрамды қолдану. 
Қажетті құрал-жабдықтар:
ь Қызылша
ь Крахмал (бидай немесе жүгері)
ь Немесе ұн желімі
ь    Судың орнына сәл сүт немесе бор қосуға болады (түсті тұрақты етеді)
[bookmark: _Hlk214297317]Тәжірибенің жүргізілу барысы:
1. Өсімдікті қайнатып, сүзіп, бояу шырынын алыңыз (мысалы, қызылшаны 10–15 минут қайнатып).
2. 1 стакан суға 1 ас қасық крахмал немесе ұн қосып қайнатып, қоюланғанша араластырыңыз.
3. Бояу шырынын дайын желіммен араластырыңыз. Қалауыңызша қалың немесе сұйық етіп реттеңіз.
Нәтижесі:  Қылқаламмен немесе губкамен қабырға бетіне жағуға болады.  Сылақ немесе ағаш бетіне жақсы жұғады.  Кепкен кезде иіс қалдырмайды. - Бояуды қабырғаға немесе қағазға қолдануға болады, кейін дымқыл шүберекпен оңай өшіріледі.
⚠️ Ескерту:
- Бұл бояу суға еритіндіктен, сыртта немесе дымқыл жерде ұзақ сақталмайды  
- Бетін лакпен жабуға болады (табиғи лак болса)
Қорытынды: Қабырғаға арналған табиғи суға еритін бояу — пигмент + крахмал желімінің қоспасы. Ол экологиялық қауіпсіз әрі үйде оңай дайындалады. Балабақша, мектеп, үй жағдайы, арнайы ойын бөлмелеріне пайдаланады. 
[bookmark: _Hlk214292764]3.3 Қайта өңделген бояу. Босаған маркерлерді экологиялық өніммен қайта толтыру.
Мақсаты: Қалдықты азайтып, қайта қолдануға мүмкіндік беретін жақсы экошешім. Жарамды бояуларды тастамай, қайта қолданысқа енгізу. Жаңа бояуға қарағанда арзанырақ немесе тегін болуы мүмкін.
Қажетті құралдар:
- Табиғи бояу (мысалы, қызылша, орамжапырақ, көк шай, куркума сығындысы)  
- Су (қайнаған, жылы)  
- Құты (кішкентай банка), тамшуыр немесе шприц
Тәжірибенің жүргізілу барысы:
1. Табиғи пигменті бар сұйық бояу дайындаңыз (мысалы, қызылшаны үккіштен өткізіп, суға салып, сүзгілеңіз).
2. Бояуды сәл қою етіп жасаңыз.
3. Маркердің артқы қақпағын ашыңыз (немесе ұшын шығарыңыз).  
4. Тамшуырмен немесе шприцпен 3–5 мл бояуды маркердің ішіне тамызыңыз.  
5. 1–2 сағатқа тік қалпында қойыңыз (бояу сіңсін).  
6. Қалпына келтіріп, жауып қойыңыз.
 Перманент маркерлерге экобаламасы:
- Табиғи спирт негізіндегі бояғыш жасау қиын, бірақ қайта толтыру үшін өсімдік спиртімен (этанол) және табиғи пигментпен араластырып қолдануға болады.- Дегенмен, бұл әдіс тек су негізіндегі (фломастер) маркерлерге қауіпсіз. Нәтижесі: Қолданар алдында сәл қағазға жазып көріңіз — түсін, ағысын тексеру үшін.
Қорытынды:  
Босаған су негізіндегі маркерлерді қызылша, куркума, шай секілді табиғи бояумен толтыруға болады. Бұл — экологиялық, үнемді әрі шығармашылыққа пайдалы әдіс.
3.4 Экологиялық бояулардың тағамға қауіпсіздігін тексеру
Мақсаты: Менің экспериментімнің мақсаты – табиғи бояуларды тағамға қосуға болатынын көрсету. Мен осы тәжірибе арқылы балаларға және достарыма шығармашылықта ғана емес, тағамды да қауіпсіз бояуларды қолдануға болатынын көрсетуге тырыстым. 
Қажетті құралдар:
· Табиғи бояу: қызылша
· Су 
· Қасық
· Кішкентай ыдыс немесе кесе
Эксперимент жүргізу барысы:
1. Мен қызылша табиғи ингредиентінен бояу жасадым:
· Қызылша шырынын қызыл бояу үшін
2. Қызылша бояуын аздап  суға араластырып, кішкентай ыдысқа құйдым.
3. Мен ыдыстағы тағамның түсін бақылап, дәптеріме жаздым.
4. Бояудың тағамға қауіпсіз екенін тексердім.
Нәтиже:
Табиғи бояу тағамға қосылғанда түс берді, бірақ ешқандай жағымсыз иіс немесе зиянды әсер байқалмады.
Қорытынды:  
Менің экспериментімнен көрініп тұрғандай, барлық табиғи бояулар тағамға қосылғанда қауіпсіз болды. Олар түсті өзгертіп, бірақ дәміне немесе иісіне әсер етпеді. Бұл бояулар шығармашылықта және тағамға қолдануға өте қолайлы. Бұл эксперимент шығармашылық пен мерекелік ас мәзірін әсемдеу мақсатында түрлі табиғи бояуларды тағамға қосуға болады.














IV. Қорытынды
Менің ғылыми жобамның тақырыбы – «Экологиялық таза бояу – болашақтың таңдауы». Жобаны зерттеу барысында мен табиғи бояулардың түрлерін, олардың ерекшеліктерін, тәжірибелік қолдану жолдарын зерттедім.
Жобаның негізгі нәтижелері:
1. Экологиялық таза бояулардың түрлері анықталды: су негізіндегі бояулар, табиғи бояулар, құрғақ ұнтақ бояулар, қайта өңделген бояулар және органикалық бояулар.
2. Химиялық және экологиялық бояулар салыстырылды : экологиялық бояулар қауіпсіз, табиғатқа зиянсыз және балаларға шығармашылықта қолдануға ыңғайлы.
3. Тәжірибелік эксперименттер жүргізілді:
· Табиғи бояулардың тағамға қауіпсіз екені көрсетілді.
4. Қорытындылар:
· Экологиялық таза бояулар балалар үшін қауіпсіз және шығармашылыққа қолайлы.
· Табиғатқа зиянсыз, қоршаған ортаны қорғауға көмектеседі.
· Табиғи бояуларды қолдану балаларға тек шығармашылықты дамытуға емес, сонымен бірге экологиялық бояуға деген сананы қалыптастыруға да мүмкіндік береді.
Жеке пікірім: Бұл жобаны жасау барысында мен табиғи бояулардың әртүрлі қасиеттерін өз көзіммен көріп, тәжірибе жүргізіп үйрендім. Мен болашақта тұрмыс жағдайында әсіресе үй және ғимарат қабырғасын тек экологиялық таза, қауіпсіз адам денсаулығына зиянсыз өнімдерді өзгелерге қолдану керектігін баса айтқым келеді. Бұл жұмыс шығармашылық пен қоршаған ортаны қорғауды біріктіреді және менің ойымша, әр адамның денсаулығына зиян келтірмес үшін болашақта табиғи бояуларды таңдау өте маңызды.
Ғылыми жұмыс мен үшін нан секілді. Себебі: онсыз өмір сүре алуым мүмкін емес. 

Ұсыныстар
1.  Мектептер мен балабақшаларда қолданылатын бор мен қарындаштарды табиғи, экологиялық қауіпсіз материалдардан жасауға көшу ұсынылады. Экологиялық таза бор мен қарындаш — болашақ ұрпақтың денсаулығын сақтауға, табиғатты қорғауға бағытталған тиімді шешім.
2.  Оқушылардың экологиялық сауаттылығын арттыру мақсатында шығармашылық сабақтарда табиғи бояумен құрал жасау тәжірибесін кеңінен қолдану қажет.  
3. Бұл жобаны кеңейтіп экологиялық таза бояуларды кәсіпкерлер мен шет елдерге экспорттау.
4. Тағамға қосатын экологялық таза бояуды кондитерлерге ұсыну.

